
Պատմությունն այս ծնվել է վաղուց,

Շատ վաղուց,

Թագավորության մեջ այն ծովից անդին,

Ուր աղջիկ էր ապրում, ում գուցե գիտեք,

Անունով իր լուսե՝ Աննաբել Լի

Ու աղջիկն այս ապրում էր միայն մի մտքով՝ 

Սիրել ու սիրվել իմ կողմից...



Մանուկ էի ես, մանուկ էր եւ նա,

Թագավորության մեջ այս ծովից անդին,

Բայց սիրում էինք մենք, սիրուց առավել,

Ու սերն այդ անմեղ

Նախանձ էր ծնել երկնքի եզրին



Ու սա էր պատճառը, տարիներ առաջ,

Որ հողմը սուրեց երկնքից ուժգին,

Սուլեց ու տարավ իմ Աննաբելին...

Իսկ ազնիվ եղբայրները նրա

Հեռացրին նրա դին ինձանից,

Պահեցին այն հեռու մի խցում

Թագավորության մեջ այդ ծովից անդին



Հրեշտակները երկնքից դիտելիս

Նախանձով լցվեցին մեր հանդեպ

Ու սա էր պատճառը, բոլորը գիտեն,

Թագավորության մեջ այս ծովից անդին,

Որ հողմն այդ սուրեց գիշերով երկնքից

Տարավ ու սպանեց իմ Աննաբելին



Բայց սիրել մենք գիտեինք նրանցից առավել,

Ով մեծ էր մեզնից,

Ով գուցե գիտեր մեզնից ավելին...

Ու գիտեմ հիմա, գիտեմ ես հաստատ,

Ոչ հրեշտակները երկնքի խորքից,

Ու ոչ էլ հրեշներն այս ծովի տակից

Չեն կարող բաժանել իմ հոգին քո հոգուց,

Դու իմ սեր, իմ միակ,

Իմ Աննաբել Լի...



Ու լուսինը չկա, թե չկան երազներ 

Քո մասին, իմ Աննաբել Լի,

Ու աստղերն էլ չկան, լոկ աչքերդ պայծառ,

Իմ չքնաղ, իմ Աննաբել Լի,

Ու չկա մի գիշեր, երբ կողքիդ չեմ, գիտես,

Դու իմ սեր, իմ միակ, դու իմ կյանք ու իմ կին,

Հեռու հեռավոր այդ խցում ծովափին,

Գերեզմանիդ մեջ այն ծովից անդին...

Թույլտվություն

Սույն թույլտվությամբ ցանկացած անձի տրամադրվում է «Արիան ԱՄՅու» տառատեսակները (այսուհետ՝ «Տառատեսակներ») անվճար ձեռք բերելու (ներբեռնելու) եւ օգտագործելու իրավունք։ Յուրաքանչյուր ոք կարող է առանց որեւէ սահմանափակման պատճենել, օգտագործել և տարածել դրանք ողջ աշխարհում` հետևյալ պայմաններով ․

1. սույն թույլտվությունը պեպք է ներառվի տարածվող յուրաքանչյուր (թեկուզ եւ մեկ նկարվածք ներկայացնող նիշքի) պատճենի հետ,

2. տառատեսակը կարող է ձեւափոխվել, կամ լրացվել հավելյալ գրանշաններով, սակայն փոփոխված տառատեսակների անվանումները չեն կարող պարունակել «Արիան», «ԱՄՅու», «Թարումյան» բառերը` լինեն դրանք գրված լատինատառ, հայատառ կամ գրային որեւէ այլ համակարգով,

3. փոփոխված տառատեսակները տարածվելու կամ օգտագործվելու դեպքում պետք է ուղեկցվեն նշումով՝ «Արիան ԱՄՅու» տառատեսակի փոփոխման արդյունքում ստեղծված լինելու մասին,

4. տառատեսակները կամ դրանց փոփոխման արդյունքում ստեղծված նմուշները չեն կարող լինել վաճառքի առարկա, սակայն կարող են վաճառվել որպես որեւէ այլ ծրագրային փաթեթի բաղկացուցիչ մաս, եթե վերջինս իրենից ներկայացնում է այլ (ոչ տառատեսակային) բնույթի արտադրանք:

ՏԱՌԱՏԵՍԱԿՆԵՐԸ ՏՐԱՄԱԴՐՎՈՒՄ ԵՆ «ԱՅՆՊԵՍ ԻՆՉՊԵՍ ԿԱՆ», ԱՌԱՆՑ ՀՆԱՐԱՎՈՐ ՈՐԵՒԷ ՏԵՍԱԿԻ ԵՐԱՇԽԻՔԻ։ ՌՈՒԲԵՆ ՀԱԿՈԲՅԱՆԸ (ԹԱՐՈՒՄՅԱՆԸ) ՈՉ ՄԻ ԴԵՊՔՈՒՄ ՊԱՏԱՍԽԱՆԱՏՈՒ ՉԷ ՑԱՆԿԱՑԱԾ, ՆԵՐԱՌԱՅԼ՝ ԱՆՈՒՂՂԱԿԻ ԿԱՄ ՊԱՏՃԱՌԱՀԵՏԵՎԱՆՔԱՅԻՆ ՎՆԱՍԻ ՀԱՄԱՐ, ՈՐԸ ԿԱՐՈՂ Է ՀԱՍՑՎԵԼ ՈՐԵՎԷ ՕԳՏԱԳՈՐԾՈՂԻ` ԿԱՊՎԱԾ ՏԱՌԱՏԵՍԱԿՆԵՐԻ ՕԳՏԱԳՈՐԾՄԱՆ ԿԱՄ ՕԳՏԱԳՈՐԾԵԼՈՒ ԱՆՀՆԱՐԻՆՈՒԹՅԱՆ ԿԱՄ ԴՐԱՆՑ ՀԵՏ ԿԱՊՎԱԾ ԱՅԼ ԳՈՐԾԱՐՔՆԵՐԻ (ԳՈՐԾՈՂՈՒԹՅՈՒՆՆԵՐԻ) ՀԵՏ ։

